
SIPA ključni saveznik u
borbi protiv terorizma

Borci na stranim ratistima tema je dvodnevne ra-
dionice koja se, u organizaciji FBI-ja i ICITAP-a, održa-
va u službenim prostorijama Državne agencije za istra-
ge i zaštitu (SIPA) u Istočnom Sarajevu.

Radionicu je jučer otvorio otpravnik poslova
Ambasade SAD-a u BiH Nicholas Hill. Učesnici ra-
dionice su direktori i rukovodioci sigurnosnih orga-
na na svim nivoima u BiH i predstavnici Tužilaštva
BiH. Predavanja će držati stručnjaci FBI-ja i doma-
ći stručnjaci u oblasti borbe protiv terorizma, sao-
pćeno je iz SIPA.

Nicholas Hill pohvalio je sveukupne napore koje
je Bosna i Hercegovina uložila u borbi protiv terori-
zma. - Zahvaljujem SIPA i direktoru Zupcu, koji je klju-
čni lider i saveznik u borbi protiv terorizma, rekao
je, između ostalog, u svom govoru Hill.

On je istakao da radionica predstavlja priliku da
se zajedničkim angažmanom odluči o najboljem na-
činu rješavanja problema stranih boraca u Bosni i
Hercegovini.

- Vi, pripadnici agencija za provođenje zakona,
imate zadatak da osigurate da se aktivnosti koje se pro-
vode u ime ISIL-a na Srednjem istoku ne prenesu ov-
dje u BiH, bilo protiv američkih, evropskih ili bh. insti-
tucija i građana, rekao je Hill.

Prisutne su pozdravili i ataše za pravna pitanja Am-
basade SAD-a u BiH Luis Quesada i direktor programa
ICITAP-a u BiH Charles Bennet. Quesada je zahvalio u
ime FBI-ja na odazivu na radionicu koja je samo jedna
u nizu, te istakao da je ključ uspjeha zajednički rad za
postizanje istog cilja.

Direktor ICITAP-a Charles Bennet istakao je da je sa-
mo zajedničkim naporima moguće osigurati mir i sigur-
nost ne samo u BiH i Evropi nego i cijelom svijetu.


